
ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ՂԵԿԱՎԱՐ
ՊԱՐՈՆ ԱՐԱՅԻԿ ՀԱՐՈՒԹՅՈՒՆՅԱՆԻՆ

 Հարգելի պարոն Հարությունյան,
Հայտնում եմ, որ ՀՀ առողջապահական և աշխատանքի տեսչական մարմնի կողմից վարձակալած՝ ք. Երևան Ա.Արմենակյան փողոց 129/5 հասցեում գտնվող անշարժ գույքի ենթավարձակալության պայմանագրի ժամկետը ավարտվում է 2022 թվականի մարտի 5-ին։
Համաձայն ՀՀ քաղաքացիական օրենսգրքի 624-րդ հոդվածի 2-րդ մասի` եթե պայմանագրի ժամկետի ավարտից հետո վարձակալը, վարձատուի առարկությունների բացակայությամբ, շարունակում է օգտվել գույքից, պայմանագիրը ճանաչվում է վերսկսված՝ նույն պայմաններով անորոշ ժամկետով։
 Սակայն հաշվի առնելով «Էներգացանցնախագիծ ինստիտուտ» ՓԲ ընկերության (ով հանդիսանում է վերոհիշյալ տարածքի ենթավարձակալ) սույն թվականի մարտի 4-ի գրությունը, առա այն որ վերջինս դադարեցնում է մեր և իրենց միջև կնքված ենթավարձակալության պայմանագիրը, ինչպես նաև դադարում է «Էներգացանցնախագիծ ինստիտուտ» ՓԲ ընկերության և տարածքի սեփականատեր «Էներգո Մար» ՍՊ ընկերության միջև կնքված վարձակալության պայմանագիրը վերոգրյալը և կողմերի համաձայնությամբ՝ խնդրում եմ ՀՀ առողջապահական և աշխատանքի տեսչական մարմնի և «Էներգացանցնախագիծ ինստիտուտ» ՓԲ ընկերության միջև 2021 թվականի մարտի 31-ին կնքված անշարժ գույքի ենթավարձակալության պայմանագիրը օրենքի ուժով ճանաչել վերսկսված՝ նույն պայմաններով մինչև սույն թվականի մարտի 31-ը։
Հաշվի առնելով նաև այն, որ սույն թվականի ապրիլի 1-ից անհրաժեշտություն է առաջանում մեր կողմից զբաղեցրած տարածքի համար կնքելու նոր վարձակալության պայմանագիր արդեն ուղիղ սեփականատիրոջ՝ «Էներգո Մար» ՍՊ ընկերության հետ, խնդրում եմ ձեր հանձնարարականը համապատասխան ստորաբաժանմանը, նոր պայմանագրի կնքման աշխատանքները սկսելու համար։
Կից ներկայացնում եմ «Էներգացանցնախագիծ ինստիտուտ» ՓԲ ընկերության տնօրենի գրությունը։

Շնորհակալություն համագործակցության համար՝
 ՀԱՐԳԱՆՔՈՎ՝ ՀԱԿՈԲ ԱՎԱԳՅԱՆ


Կատարող՝Լուիզա Մարտիրոսյան

